
ekas Menteri Wilayah

Persekutuan, Datuk

Seri Tengku Adnan

Tengku Mansor di-
bebaskan dan dilepaskan oleh
Mahkamah Rayuan di sini
pada Jumaat atas tuduhan me-
nerima rasuah RM2 juta dari-
pada seorang ahli perniagaan,
lima tahun lalu.

Ini menjadikan beliau ter-
selamat daripada menerima
hukuman penjara 12 bulan dan
denda RM2 juta atas pertuduh-
an yang dijatuhkan Mahkamah
Tinggi Kuala Lumpur tahun

Mahkamah Rayuan lepas,
bebaskan Tengku Adnan

lalu.

Keputusan dibuat menerusi
majoriti 2-1 itu disampaikan
oleh Hakim Mahkamah Rayuan
Datuk Suraya Othman yang me-
ngetuai tiga panel selepas mem-
benarkan permohonan Tengku
Adnan untuk mengetepikan
hukuman yang disabitkan ke
atasnya di Mahkamah Tinggi
Kuala Lumpur sebelum ini.

Beliau bersidang bersama
ialah Hakim Datuk Abu Bakar
Jais dan Hakim Ahmad Nasty
Yasin.

Pada 21 Disember 2020,
Mahkamah Tinggi Kuala
Lumpur menjatuhkan hukuman

penjara 12 bulan dan denda
RM2 juta selepas Tengku Adnan
didapati bersalah atas pertuduh-
an menerima rasuah RM2 juta
berhubung tugas rasminya lima
tahun lalu.

Hakim Mohamed Zaini
Mazlan membuat keputusan itu
selepas mendapati pihak pem-
belaan gagal menimbulkan ke-
raguan munasabah terhadap kes
itu.

Bagaimanapun, mahkamah
membenarkan permohonan Ahli
Parlimen Putrajaya itu untuk me-
nangguhkan hukuman se-
mentara menunggu rayuan.

Tengku Adnan, 70, didakwa

dalam kapasitinya sebagai se-
orang penjawat awam iaitu
Menteri Wilayah Persekutuan,
menerima RM2 juta daripada
Pengarah Aset Kayamas Sdn
Bhd (AKSB) Tan Sri Chai Kin
Kong melalui cek didepositkan
ke dalam akaun bank milik sya-
rikat Tadmansori Holdings Sdn
Bhd yang beliau mempunyai
kepentingan dan diketahui sya-
rikat AKSB ada perhubungan
dengan tugas rasminya.

Beliau didakwa melakukan

kesalahan itu di CIMB Bank
Berhad, Cawangan Pusat Bandar
Damansara di sini pada 14 Jun
2016 mengikut Seksyen 165
Kanun Keseksaan yang mem-
bawa hukuman maksimum pen-
jara dua tahun atau denda atau
kedua-duanya jika sabit kesalah-
an.
Sementara itu, di pekarangan
mahkamah, Tengku Adnan di-
lihat memanjatkan doa sebagai
tanda syukur dengan keputusan
berkenaan dan segera beredar.

TENGKU ADNAN DIARAH BELA DIRI

MAHKAMAH TINGGI KUALA LUMPUR

Hakim + Mohamed Zaini Mazlan

Pendak : Timbalan F Raya,
Julia Thrahim

Peguambela : Peguam Datuk Tan Hock Chuan

. Tarikh : 14 Okt 2019

KEPUTUSAN HAKIM
h, Tengku Adnan diarah membela
suapan AM2 juta daripada
as

i ati pihak

pendakwaan ber iam mewujudkan prima facie
terhadap beliau
Tarikh bela diri: 10, 17, 20 & 21 Jan 2020 i

KRONOLOGI

23 Jan 2019:

Tengku Adnan mengekalkan pangakuan tidak bersalah di hadapan
Hakim Mohametd Zaini, selepas kesnya dipindahkan dan Mahkamah
Sesyen ke Mahkamah Tinggi pada 14 Dis 2018

2 Julai 2019:

Perbicaraan berlangsung selama 12 hari bermula 2 Julai 2019

Tengku Adnan (dua
dari kiri) hadir dengan
memakai baju Melayu

berwarna merah,
membaca doa sejurus
beliau dilepas dan

dibebaskan daripada 23 saksi pe i i
rtuduhan ke keterangan, antaranya:
pertucuian kes Bekas Datuk Bandar Kuala Lumpur Tan S+ Ahmad Phesal Talib &
rasuah RM2 juta di Tan S Mahd Amin Nordin Abd Aziz
Mahkamah Rayuan Pengarah Aset Kayamas Sdn Bhd (AKSB) Tan Sri Chai Kin Kong
Putrajaya pada
Jumaat. Infografik Barnama

